
நடக்க வேண்டுமோ அப்படித்தான் நடந்து கொண்டிருக்கிறது. உலகத்தில் முழுக்க முழுக்க நல்லவனும் இல்லை; கெட்டவனும் இல்லை. லோக ஸ்ருதியின் இயக்கத்தான் விதி. லோக ஸ்ருதியில் அது அது அதனதன் இடம் தவறாது சரியாய்த்தான் இயங்கிக் கொண்டிருக்கிறது. இத்தொகுதியே லோக ஸ்ருதிக்குச் செலுத்தும் அஞ்சலி என நிச்சயமாய்க் கொள்ளலாம்.

கட்டிடம் முடிந்து கொண்டே வருகையில் ஒரொரு சாரமாய் தட்டிக்கொண்டே வரவேண்டியது தானே? தெய்வ நிலையை எய்தியபின் அதையும் தட்டிவிட நமக்கு துணிச்சல் வேண்டாமா? அந்த நிலையை நாம் இதுவரை அடையாது இருப்பின் அது நம் மனப்பரப்பு குறுகி இருப்பதால் தான், மன வளர்ச்சி எல்லையற்றிருக்கும்வரை அதுவே தம் பாக்யம், தைரியம், உயிருக்கே ஊக்கம்; எல்லாமே. இதுவேதான் அலைகளின் ஸ்ருதி; பின்புலன்.


 லா.சா.ராமாமிருதம் 

